
[bookmark: _GoBack]««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ, ինչպես նաև  Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ և կնքված պայմանագրերում փոփոխություններ կատարելու մասին» ՀՀ կառավարության  որոշման նախագծի (այսուհետ՝ Նախագիծ) վերաբերյալ

Նախագծի վերաբերյալ ՀՀ վարչապետի աշխատակազմի իրավաբանական վարչության կողմից ներկայացված եզրակացությամբ հայտնվել է, որ  Նախագծի 2-րդ կետի 1-4-րդ ենթակետերով Կառավարությունը ՀՀ պետական եկամուտների կոմիտեին թույլատրում է կատարել գնման պայմանագրերի հետ կապված մի շարք գործողություններ, սակայն պարզ չէ, թե Կառավարությունը իրեն վերապահված որ լիազորությունների շրջանակներում է նման որոշում կայացնում: Ինչ վերաբերում է ՀՀ կառավարության 2017 թվականի մայիսի 4-ի N 526-Ն որոշման 1-ին հավելվածի 3-րդ կետին, ապա, գտնում ենք, որ այն վերոնշյալ ենթակետերով սահմանված իրավահարաբերությունների կանոնակարգման համար բավարար իրավական հիմք չի կարող հանդիսանալ:
Նախագծի նախաբանով, որպես լիազորող նորմեր, ի թիվս այլ հղումների, նախատեսվում են  «Գնումների մասին» օրենքի 37-րդ հոդվածի 1-ին մասի 2-րդ կետը, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ և 58-րդ կետերը:
«Գնումների մասին» օրենքի 37-րդ հոդվածի 1-ին մասի 2-րդ կետի համաձայն՝ գնման ընթացակարգը չկայացած է հայտարարվում, եթե դադարում է գոյություն ունենալ գնման պահանջը:
 ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելվածի 3-րդ կետի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելվածի 58-րդ կետի համաձայն՝ եթե գնման ընթացակարգի արդյունքում պայմանագիր չի կնքվում, ապա այդ ընթացակարգը չկայացած է հայտարարվում, և օրենքով սահմանված կարգով կազմակերպվում է գնման նոր ընթացակարգ: Օրենքի 37-րդ հոդվածի 1-ին մասի 2-րդ կետի հիման վրա պետության կամ համայնքների կարիքների համար կազմակերպված գնման ընթացակարգը կարող է ամբողջությամբ կամ մասնակի չկայացած հայտարարվել՝ համապատասխանաբար Հայաստանի Հանրապետության կառավարության կամ համայնքի ավագանու, այլ պատվիրատուների դեպքում՝ ընդհանուր կառավարումն իրականացնող լիազորված մարմնի ղեկավարի, իսկ հիմնադրամների դեպքում՝ հոգաբարձուների խորհրդի որոշման հիման վրա:
Նախագծի 2-րդ կետի 1-ին ենթակետով գնման պահանջի դադարման հիմքով չկայացած են հայտարարվում գնման ընթացակարգերը, 2-րդ ենթակետով կարգավորվում են Պայմանագրով նախատեսված աշխատանքների ծավալների ավելացման հետ կապված հարաբերությունները, 3-րդ կետով՝ Նախագծով նշված գնման պայմանագրերում ժամկետներն են երկարաձգվում, իսկ 4-րդ կետով՝ ՀՀ կառավարության 2017թ. մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջի սահմանափակումը նշված պայմանագրերի վրա չտարածելու հետ կապված հարաբերություններն են կարգավորվում: 
Միաժամանակ, հարկ ենք համարում նշել, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելվածի 57-րդ կետի համաձայն՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը:
